
2020: Sociedade de risco global e incerteza
radical

Description

Cando a mediados de marzo en Europa estabamos xa confinados e o Presidente Bolsonaro identificaba o Covid19, cun
acentuado retraso, coma unha “gripezinha”, o crime organizado dos barrios periféricos de S&o Paulo realizou un
chamamento publico ao confinamento, asegurando tanto os servizos basicos coma as medidas de coercion e represion no
seu territorio.

Cando en Europa e América estabamos xa confinados a finais de marzo, comezamos a ver episodios de distopia global de
maiores valencias. De sUpeto, os Estados comezaron a competir polo material sanitario de maneira agresiva, chegando a
actos de pirateria moderna, como a denunciada por Alemafia sobre os USA, pirateria entre socios da OTAN. Non vimos s6
a pirateria estatal, se non a de intermediarios e compafiias privadas que na efervescencia do medo global ao Covid 19 e
baixo mascaras variadas estafan a Estados ou entidades subestatais do mundo enteiro, como as nosas Comunidades
Auténomas.

Cando agora, xa avanzado o mes de abril de 2020, en Europa, América, Africa, e alguns paises e territorios de Asia
comezan o seu segundo confinamento, o Presidente Donald Trump anunciou a suspension de pagos a Organizacion
Mundial da Saude, caracterizandoa de chinocentrica, acusandoa de ocultar informacion e facilitar mesmo a expansion do
virus a nivel global. China e os USA, xa nunha carrreira en rumbo de colision desde hai anos, acisanse na Ultima semana
de probas nucleares segredas ou de guerras bacterioloxicas soterradas.

Agora que as consecuencias sociais e econdmicas da globalizacidon do novo coronavirus asustan e impresionan como se
dunha invasioén extraterrestre se tratase, lembramonos de como a finais do S.XX e xa iniciado o S.XXI emerxeu con forza
nas discusiéns académicas do mundo enteiro, e con forte eco nos novos movementos sociais de caracter global, a obra

“A Sociedade do Risco: Cara unha nova modernidade” do sociélogo aleman Ullrich Beck (1986). O libro nutriu o debate a
esquerdas e dereitas, xa que 0s seus argumentos retrataban con inquietude o tempo novo que habitabamos, desde o novo
mundo laboral ou a ameaza da crise ecoldxica.

A premisa basica da Sociede Risco (que foi sucesivamente reformulada por U. Beck até a siia morte no 2015) propén que
0 nacemento da aldea global e a sociedade planetaria por medio da hiperconectividade que representaba a globalizacion
traia riscos visibles e invisibles a todas as sociedades do planeta, que mais cedo que tarde obrigaria a unha gobernanza
global de maior peso para resolver problemas globais. Os ataques as torres xemelgas no 2001 foron o primeiro grande
episodio do serial e a crise financeira que arrancou no 2008-2009 o segundo.

Ullrick Beck sinalaba a emerxencia de todas as interdependencias que a globalizacién acentuaba, das econdmicas &s da
saude, e a multiplicacion do risco permanente froito desta nova era, que abria o0 mercado global xunto as novas
tecnoloxias da informacién e o autémata global de portos, aeroportos e infraestruturas de conectividae fisica. Os seus
maiores criticos tildarono de alarmista.

Nesta composicion de lugar rapida non podemos mais que seguir a tomarlle a temperatura a situacion actual, dia a dia, xa
gue todo caduca rapido en relacién ao que cofiecemos e as consecuencias da aparicién do Covid19. Se a incerteza e o
aumento exponencial de conflito xa cubria a sociedade internacional anterior & aparicion global do virus, con guerras
comerciais, crise climatica e disputas xeoecondmicas, o0 2020 ameaza con acelerar todas esas fendas.

